
საქართველოს იუსტიციის სამინისტროს 2022 წლის ბიუჯეტის

9 თვის შესრულების მიმოხილვა

ოქტომბერი, 2022
სახელმწიფო ბიუჯეტის პრიორიტეტები

პრიორიტეტი 2. თავდაცვა, საზოგადოებრივი წესრიგი და უსაფრთხოება

2.4. საერთაშორისო სტანდარტების შესაბამისი პენიტენციური სისტემის ჩამოყალიბება (პროგრამული კოდი 26 02)

2.4.1. პენიტენციური სისტემის მართვა და ბრალდებულთა/მსჯავრდებულთა ყოფითი პირობების გაუმჯობესება (პროგრამული კოდი 26 02 01)
2.4.2. ბრალდებულთა და მსჯავრდებულთა ეკვივალენტური სამედიცინო მომსახურებით უზრუნველყოფა (პროგრამული კოდი 26 02 02)

2.4.3. პენიტენციური სისტემის ინფრასტრუქტურის გაუმჯობესება (პროგრამული კოდი      26 02 03)

2.20. დანაშაულის პრევენცია, პრობაციის სისტემის განვითარება და ყოფილ პატიმართა რესოციალიზაცია (პროგრამული კოდი 26 06)

პრიორიტეტი 4. განათლება, მეცნიერება და პროფესიული მომზადება
4.17. საქართველოს იუსტიციის სამინისტროს თანამშრომელთა და სხვა დაინტერესებული პირების გადამზადება (პროგრამული კოდი 26 04)

პრიორიტეტი 6. ინსტიტუციური განვითარება და ქვეყნის ინტერესების სამართლებრივი მხარდაჭერა

6.2. სამართალშემოქმედებისა და ქვეყნის ინტერესების სამართლებრივი მხარდაჭერის მიზნით სახელმწიფო პოლიტიკის შემუშავება და მართვა, მათ შორის, სისხლის სამართლის სისტემის რეფორმის განხორციელება (პროგრამული კოდი 26 01)
6.3 მიწის რეგისტრაციის ხელშეწყობა და საჯარო რეესტრის მომსახურებათა განვითარება/ხელმისაწვდომობა (პროგრამული კოდი 26 08)

6.6. მიწის ბაზრის განვითარება (WB) (პროგრამული კოდი 26 09)

6.11. ეროვნული საარქივო ფონდის დაცულობის, მომსახურების თანამედროვე ტექნოლოგიების დანერგვის და დოკუმენტების ხელმისაწვდომობის უზრუნველყოფა (პროგრამული კოდი 26 03)
6.12. იუსტიციის სახლის მომსახურებათა განვითარება და ხელმისაწვდომობა (პროგრამული კოდი 26 07)

6.13. ელექტრონული მმართველობის განვითარება (პროგრამული კოდი 26 05)
სახელმწიფო სერვისების განვითარების სააგენტოს მომსახურებათა განვითარება და ხელმისაწვდომობა  (პროგრამული კოდი 26 10)
ნორმატიული აქტების სისტემატიზაცია და მთარგმნელობითი ცენტრის განვითარება (პროგრამული კოდი 26 11)
პრიორიტეტი  11. სასამართლო სისტემა
სსიპ „აღსრულების ეროვნული ბიუროს“ მომსახურებათა ეფექტიანობის უზრუნველყოფა და ყველა დაინტერესებული პირისათვის ხელმისაწვდომობა (პროგრამული კოდი 26 12)

პრიორიტეტი 2. თავდაცვა, საზოგადოებრივი წესრიგი და უსაფრთხოება

2.4. საერთაშორისო სტანდარტების შესაბამისი პენიტენციური სისტემის ჩამოყალიბება (პროგრამული კოდი 26 02)

განმახორციელებელი  − სპეციალური პენიტენციური სამსახური

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტებულ გეგმასთან მიმართებით

	 26 02
	პროგრამა – საერთაშორისო სტანდარტების შესაბამისი პენიტენციური სისტემის ჩამოყალიბება
	193,130.0
	193,005.0
	133,060.8  
	68.9%

	26 02 01
	ქვეპროგრამა – პენიტენციური სისტემის მართვა და ბრალდებულთა/ მსჯავრდებულთა ყოფითი პირობების გაუმჯობესება
	146,130.0
	145,815.0
	104,946.8
	72.0%

	26 02 02
	ქვეპროგრამა – ბრალდებულთა და მსჯავრდებულთა ეკვივალენტური სამედიცინო მომსახურებით უზრუნველყოფა
	7,000.0
	7,000.0
	5,999.0
	85.7%

	26 02 03
	ქვეპროგრამა – პენიტენციური სისტემის ინფრასტრუქტურის გაუმჯობესება
	40,000.0
	40,190.0
	22,115.0
	55.0%


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· პენიტენციური სისტემის სრულყოფისათვის და საერთაშორისო სტანდარტებთან მიახლოების მიზნით გაგრძელდა ურთიერთობა სხვადასხვა სახელმწიფო და არასამთავრობო ორგანიზაციასთან.
2.4.1. პენიტენციური სისტემის მართვა და ბრალდებულთა/მსჯავრდებულთა ყოფითი პირობების გაუმჯობესება (პროგრამული კოდი 26 02 01)

განმახორციელებელი  − სპეციალური პენიტენციური სამსახური

საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· პენიტენციურ სისტემაში ბრალდებულთა/მსჯავრდებულთა რესოციალიზაცია-რეაბილიტაციის მიზნით  შემთხვევის მართვის მეთოდოლოგიით მუშაობა მიმდინარეობს 761 ბენეფიციართან;

· მიმდინარეობს სისტემის თანამშრომელთა უნიფორმების განახლება;

· პენიტენციურ სისტემაში შენარჩუნებულია საქართველოს კანონმდებლობით გათვალისწინებული კვებითი მომსახურება ბრალდებულთა/მსჯავრდებულთა და იმ სავალდებულო სამხედრო მოსამსახურეთა და პენიტენციური სისტემის თანამშრომელთა 100%-თვის, რომელთაც ეკუთვნით სასურსათო უზრუნველყოფა;

· პენიტენციურ სისტემაში თანამშრომელთა სოციალური დაცულობის გაუმჯობესების მიზნით შენარჩუნებულია სამედიცინო დაზღვევით უზრუნველყოფა სისტემის იმ თანამშრომელთა და სავალდებულო სამხედრო მოსამსახურეთა 100%-თვის, რომელთაც ეკუთვნით კანონის გათვალისწინებით;

· ახალი კორონავირუსის (COVID-19) მასობრივი გავრცელების პრევენციის მიზნით პენიტენციურმა სამსახურმა შეიძინა ერთჯერადი პირბადეები, ერთჯერადი ხალათები, ერთჯერადი ქუდები, სამედიცინო ხელთათმანები და დეზობარიერების სადეზინფექციო ხალიჩები.

2.4.2. ბრალდებულთა და მსჯავრდებულთა ეკვივალენტური სამედიცინო მომსახურებით უზრუნველყოფა (26 02 02)

განმახორციელებელი  − სპეციალური პენიტენციური სამსახური
საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· მიმდინარეობდა პენიტენციურ დაწესებულებათა სამედიცინო პუნქტების/ნაწილების მომარაგება მედიკამენტებით, სამედიცინო დანიშნულების საგნებით, ლაბორატორიული საგნებითა და რეაქტივებით;

· ანტიტუბერკულოზური მკურნალობის საჭიროების მქონე პირთა გამოვლენის მიზნით ჩატარდა  31 134 სკრინინგი;

· „DOTS“ და „DOTS+“ მკურნალობის პროგრამაში ჩაერთო 19 ახალი პაციენტი;

· აივ-ინფექცია/შიდსის გამოვლენის მიზნით ჩატარდა 6 382 სკრინინგი, დიაგნოსტიკასა და მკურნალობაზე ხელმისაწვდომობა უნივერსალურია. აივ-ინფექცია/შიდსის ანტირეტროვირუსული მკურნალობის პროგრამაში ჩაერთო 9 ახალი პაციენტი; 
· C ჰეპატიტის მართვის სახელმწიფო პროგრამის ფარგლებში ბრალდებულებს/ მსჯავრდებულებს ჩაუტარდათ 6 232 სკრინინგი. მკურნალობაში ჩაერთო 192 პირი;

· სხვადასხვა პროფილის მოწვეული ექიმ-სპეციალისტების მიერ  ბრალდებულებს/ მსჯავრდებულებს გაეწიათ 26 751 კონსულტაცია;

· ბრალდებულებმა/მსჯავრდებულებმა 3 752-ჯერ ისარგებლეს სპეციალიზებული სამედიცინო მომსახურებით სამოქალაქო სექტორის კლინიკებში. პენიტენციური სისტემის სამკურნალო დაწესებულებებში, ჯამში, განხორციელდა 1 270 რეფერალი.

2.4.3. პენიტენციური სისტემის ინფრასტრუქტურის გაუმჯობესება (პროგრამული კოდი 26 02 03)

განმახორციელებელი  − სპეციალური პენიტენციური სამსახური
საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა
პენიტენციურ სისტემაში არსებული ინფრასტრუქტურის სრულყოფისა და საერთაშორისო სტანდარტებთან შესაბამისი დაწესებულებების შექმნის მიზნით,

· სპეციალური პენიტენციური სამსახურის საჭიროებისათვის შესყიდულია ვიდეოსამეთვალყურეო სისტემის აპარატურა;

· ელექტრონული საშუალებებით მეთვალყურეობის საჭიროებისათვის შესყიდულია მონიტორები;

· სპეციალური პენიტენციური სამსახურის საჭიროებისათვის შესყიდულია 100 ცალი ხელის მეტალოდეტექტორი;

· დასრულდა დაბა ლაითურში მშენებარე პენიტენციური დაწესებულების ტერიტორიაზე სატრანსფორმატორო ჯიხურების და ტრანსფორმატორების მოწყობის სამუშაოები;

· განხორციელდა ერთი დაწესებულების ტერიტორიაზე 27 სასეირნო სივრცის მოწყობის სამშენებლო სამუშაოების შესყიდვა;

· განხორციელდა სპეციალური პენიტენციური დაწესებულებების საჭიროებისათვის 3 ერთეული ადამიანის სხეულის შესამოწმებელი სკანერის შესყიდვა (მონტაჟით);

· განხორციელდა სპეციალური პენიტენციური სამსახურის პენიტენციური დაწესებულებების, პენიტენციური დეპარტამენტის გარე დაცვისა და ინფორმაციულ-ტექნიკური უსაფრთხოების მთავარი სამმართველოსათვის გათბობა-გაგრილების კონდიციონერების შესყიდვა (მონტაჟით);

· განხორციელდა 7 ერთეული მსუბუქი, 21 ერთეული მაღალი გამავლობის მსუბუქი და 1 ერთეული სატვირთო ავტომობილის შესყიდვა;

· მიმდინარეობს დაბა ლაითურის პენიტენციური დაწესებულების რეკონსტრუქცია-რეაბილიტაციის სამუშაოები;

· მიმდინარეობს სპეციალური პენიტენციური სამსახურის ახალი პენიტენციური დაწესებულებისათვის სპეციალური ავეჯის შესყიდვა (მონტაჟით);

· მიმდინარეობს ცენტრალური საწყობის ტერიტორიაზე საწყობის  შენობის სარემონტო-სარეკონსტრუქციო სამუშაოების შესყიდვა;

· მიმდინარეობს ერთ პენიტენციურ დაწესებულებაში ვიდეოსამეთვალყურეო აპარატურის მიწოდება-მონტაჟის შესყიდვა;

· მიმდინარეობს კომპიუტერული ტექნიკის შესყიდვა;

· მიმდინარეობს ორი დაწესებულების ტერიტორიაზე 6 ერთეული კოტეჯის მიწოდება-მონტაჟისა და მოწყობის სამუშაოების შესყიდვა.
2.20. დანაშაულის პრევენცია, პრობაციის სისტემის განვითარება და ყოფილ პატიმართა რესოციალიზაცია (პროგრამული კოდი 26 06)

პროგრამის განმახორციელებელი  − სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტო“

	პროგრამუ ლი კოდი
	დასახელება
	წლიური სახელმწიფო ბიუჯეტით დამტკიცებუ ლი მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტე ბულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 06
	დანაშაულის პრევენცია, პრობაციის სისტემის განვითარება და ყოფილ პატიმართა რესოციალიზაცია
	8,271.8
	8,271.8
	6,033.4
	72.9%
	1,897.8


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს“ მიერ მსჯავრდებულთა და ყოფილ პატიმართა რეაბილიტაციისა და რესოციალიზაციის მიმართულებით განხორციელდა შემდეგი აქტივობები:

· სააგენტომ მონაწილეობა მიიღო საერთაშორისო ორგანიზაციის „ციხის საერთაშორისო რეფორმა“ (PRI)  კვლევაში „პანდემიის ზეგავლენა პრობაციის სისტემაზე“; 

· მიმდინარეობდა კანონთან კონფლიქტში მყოფი არასრულწლოვნების რისკისა და საჭიროებების შეფასების ფორმების პილოტირება;

· ქალაქ ქუთაისში გაიხსნა მედიაციის კონცეფციის შესაბამისი სივრცე.
მუდმივად მიმდინარეობდა თანამშრომელთა პროფესიული მომზადება/გადამზადება, აგრეთვე, ადგილობრივ და უცხოურ ორგანიზაციებთან სამუშაო შეხვედრები.

პროექტ „მოხალისე პედაგოგის“ ფარგლებში 12-მა ბენეფიციარმა დაასრულა სხვადასხვა საგნის შემსწავლელი კურსი.

რაჭა-ლეჩხუმის და ქვემო სვანეთის რეგიონული განვითარების ფონდის მხარდაჭერით, 4-მა ბენეფიციარმა გაიარა ტრენინგი „სამეწარმეო უნარების განვითარება, გარემოსდაცვითი და ჯანსაღი ცხოვრების პოპულარიზაცია“.

ყოფილ პატიმართა რესოციალიზაცია-რეაბილიტაციის პროგრამის ფარგლებში, იურისტის  კონსულტაციით ისარგებლა 7-მა ბენეფიციარმა, სოციალური მუშაკის კონსულტაციით – 21-მა ბენეფიციარმა, ხოლო ფსიქოლოგის კონკულტაციით − 10-მა ბენეფიციარმა. ამასთან, სოციალური მუშაკის მხარდაჭერით სამედიცინო მომსახურებით ისარგებლა 6-მა ბენეფიციარმა, ინგლისური ენის შემსწავლელ კურსში ჩაერთო  5 ბენეფიციარი, მცირე ბიზნესის განვითარების ტრენინგი გაიარა 1-მა ბენეფიციარმა.
არასრულწლოვანთა რეფერირების მიმართულებით 2022 წლის მეორე კვარტლის მდგომარეობით, არასრულწლოვანთა რეფერირების ცენტრის მიერ მომზადდა 68 არასრულწლოვნის ინდივიდუალური შეფასების ანგარიში; 61 არასრულწლოვნის საქმეზე გაფორმდა რეფერირების პროგრამაში ჩართვის ხელშეკრულება, 23 არასრულწლოვანთან გაგრძელდა ხელშეკრულების ვადა.

საანგარიშო პერიოდში არასრულწლოვანთა რეფერირების ცენტრი აქტიურად თანამშრომლობდა  სხვადასხვა უწყებასთან არასრულწლოვანი ბენეფიციარების საგანმანათლებლო, მატერიალური და ჯანმრთელობის საკითხებთან დაკავშირებული საჭიროებების დაკმაყოფილების მიზნით; მათ შორის:

· თბილისის სახელმწიფო უნივერსიტეტის იურიდიული ფაკულტეტის ორგანიზებულ სესიებში  სამართლებრივი ცნობიერების ამაღლების კუთხით ჩაერთო 6 ბენეფიციარი;

· სამოქალაქო საზოგადოების განვითარების ასოციაცია „სპექტრის“ ხელშეწყობით 22 ბენეფიციარი ჩაერთო ბიზნესის განვითარების ტრენინგკურსში;

· ასოციაცია „ტოლერანტის“ ხელშეწყობით 6-მა ბენეფიციარმა გაიარა საკონსულტაციო ტრენინგი ბიზნესის განვითარების საკითხებზე;

· არასამთავრობო და საერთაშორისო ორგანიზაციებთან თანამშრომლობით, გაერო-ს ბავშვთა ფონდისა და ევროკავშირის პარტნიორობით, დაიწყო პროექტი „ბავშვთა დაცვის სისტემებისა და მომსახურებების გაძლიერება საქართველოში“, რომლის ფარგლებშიც არასრულწლოვანთა რეფერირების ცენტრი მხარდაჭერას მიიღებს პრიორიტეტულად საჭირო სხვადასხვა მიმართულებაში. ცენტრი აქტიურად თანამშრომლობს დონორ ორგანიზაციებთან. 

განრიდებისა და მედიაციის მიმართულებით სსიპ „დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტო“ მოემსახურა 931 პირს, რომელთაგან 564-ის მიმართ გამოყენებულ იქნა მედიაციის კომპონენტი და შედგა მედიაციის 424  კონფერენცია. ამავე პერიოდში განრიდების პროცესი დაიწყო 249 პირის მიმართ.

2022 წლის მეორე კვარტალში განახლდა დანაშაულის პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს სპეციალისტთა მხარდაჭერის მიზნით შექმნილი ელექტრონული პლატფორმა RSDsupport (შიდა გამოყენებისათვის). 

საზოგადოებისათვის სასარგებლო შრომით დასაქმდა 3 616 ბენეფიციარი. პრობაციის ეროვნული სააგენტოს მხარდაჭერით დასაქმდა 46 პირობითი მსჯავრდებული, თბილისისა და რეგიონების პრობაციის ბიუროში შედგა 5 363 ვიდეოპაემანი.
პრიორიტეტი 4. განათლება, მეცნიერება და პროფესიული მომზადება

4.17. საქართველოს იუსტიციის სამინისტროს თანამშრომელთა და სხვა დაინტერესებული პირების გადამზადება (პროგრამული კოდი: 26 04)

პროგრამის განმახორციელებელი − სსიპ  „საქართველოს იუსტიციის სასწავლო ცენტრი“ და სსიპ „მსჯავრდებულთა პროფესიული მომზადებისა და გადამზადების ცენტრი“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	წლიური საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 04
	საქართველოს იუსტიციის სამინისტროს თანამშრომელთა და სხვა დაინტერესებული პირების გადამზადება
	2,907.3
	2,907.3
	2,128.5
	73.2%
	1,368.3


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

სსიპ  „საქართველოს იუსტიციის სასწავლო ცენტრი“

სოციალური უნარების ტრენინგები − საანგარიშო პერიოდში სოციალური მიმართულების ტრენინგების სამსახურის მიერ განხორციელდა 126 განსხვავებული სასწავლო აქტივობა, რომლებშიც ჩართული იყო სხვადასხვა სამსახურის/ორგანიზაციის 1 716 წარმომადგენელი. ჩატარებული ტრენინგების შემთხვევაში, მონაწილეთა მიერ დაფიქსირდა 90%-ზე მეტი დადებითი შეფასება, მონაწილეთა 80%-მა გადალახა ტესტირების ბარიერი;

იურიდიული ტრენინგები − საანგარიშო პერიოდში იურიდიული ტრენინგების სამსახურის მიერ განხორციელდა 136 განსხვავებული სასწავლო აქტივობა, რომლებშიც ჩართული იყო სხვადასხვა სამსახურის/ორგანიზაციის 2 020 წარმომადგენელი. მონაწილეთა 85%-ზე მეტის მიერ დაფიქსირდა ტრენინგების დადებითი შეფასება; მონაწილეთა 100%-მა გადალახა საგამოცდო ბარიერი/კომპეტენციის ზღვარი;

ფინანსური ტრენინგები − საანგარიშო პერიოდში ფინანსური ტრენინგების სამსახურის მიერ განხორციელდა 32 სასწავლო აქტივობა, რომლებშიც ჩართული იყო სხვადასხვა სამსახურის/ორგანიზაციის 218 წარმომადგენელი. 
საანგარიშო პერიოდში პროექტების მართვის სამსახურის მიერ განხორციელდა შემდეგი სახის აქტივობები:

1. ესეების კონკურსი თემაზე „სტამბოლის კონვენცია − საუკეთესო სტანდარტი თუ იდეოლოგია − საქართველოს მაგალითი“;
2. ევროკავშირის სამართლის იმიტირებული სასამართლო პროცესი;
3. საერთაშორისო ჰუმანიტარული სამართლის ეროვნული შეჯიბრი;
4. გიორგი მარგიანის სახელობის იმიტირებული სასამართლო პროცესი.
ზემოაღნიშნულ პროექტებში ჩართული იყო 598 მონაწილე.

განხორციელდა 3 ღონისძიების ადმინისტრირება (ნარკოვითარების მონიტორინგის ცენტრის შეხვედრა), რომელშიც ჩართული იყო 25 მონაწილე.

საანგარიშო პერიოდში ტესტირების კოორდინაციის სამსახურის სერვისით ისარგებლეს როგორც იუსტიციის სამინისტრომ, ისე მისი მმართველობის სფეროში მოქმედმა უწყებებმა და კერძო თუ საჯარო დაწესებულებებმა.  საერთო ჯამში, ტესტირება გაიარა 5 207-მა პირმა.

საანგარიშო პერიოდში ტესტის შექმნის სამსახურმა შეასრულა 82 აქტივობა, რისთვისაც შემუშავდა 1 200 ტესტური დავალება; შემოწმდა და განახლდა 1 381 ტესტური დავალება; შეფასდა წერითი დავალების მონაწილება 56 პირისა და ქართული ენის ტესტირების მონაწილე 313 პირის ნაშრომი; ტესტური დავალებების შექმნასა და შემოწმებაზე, ასევე, აპლიკანტთა წერითი ნაშრომების შეფასებაზე იმუშავა შესაბამისი სფეროს 22-მა ექსპერტმა. 

საანგარიშო პერიოდში ყვარელში განხორციელდა 31 პროექტი, რომლებშიც მონაწილეობდა 1 165 პირი.

სსიპ „მსჯავრდებულთა პროფესიული მომზადებისა და გადამზადების ცენტრი“ 

მსჯავრდებულთა დასაქმების მიზნით განხორციელებული აქტივობები:

· საანგარიშო პერიოდში გლდანის №8 პენიტენციურ დაწესებულებაში მიმდინარეობდა სასოფლო-სამეურნეო და დიგიტალიზაციის პროექტები, რომელთა ფარგლებში დასაქმებული იყო 19 მსჯავრდებული;

· №5 ქალთა სპეციალურ პენიტენციურ დაწესებულებაში არსებულ ყვავილების სათბურსა (200 კვ. მეტრი) და სამკაულების დამზადების მიზნით მოწყობილ სივრცეში დასაქმებული იყო 22 მსჯავრდებული;

· №16 პენიტენციურ დაწესებულებაში არსებულ ყვავილების სათბურსა (200 კვ. მეტრი) და სასოფლო-სამეურნეო პროექტის ფარგლებში დასაქმდა 5 მსჯავრდებული;

· გადამზადების ცენტრის მფლობელობაში არსებულ შენობაში გაიხსნა მსჯავრდებულთა ხელნაკეთი ნივთების მაღაზია, სადაც 68 მსჯავრდებულის მიერ დამზადებული ნივთია წარმოდგენილი;

· კომპანია „სოკარში“ დასაქმდა 3 მსჯავრდებული;

· ხის პროდუქციის საწარმოში „კოდალა“ დასაქმდა 1 მსჯავრდებული;

· ქსნის №15 და №10 პენიტენციურ დაწესებულებებში მოეწყო ლოკოკინების ფერმა და მარწყვის ბაღი, სადაც დასაქმდა 8 მსჯავრდებული.

მსჯავრდებულთა პროფესიული მომზადება-გადამზადების მიზნით განხორციელებული აქტივობები:

· №8 პენიტენციურ დაწესებულებაში სსიპ „გარემოსდაცვითი ინფორმაციისა და განათლების ცენტრთან“ თანამშრომლობით ჩატარდა აგრარული განათლების კურსები. კურსებს დაესწრო 6 მსჯავრდებული, რომელთაც გადაეცათ სერტიფიკატები; №2 პენიტენციური დაწესებულების 3 მსჯავრდებულს ჩაუტარდა ვეტერინარიის ტრენინგი;

· სსიპ „საქართველოს ინოვაციების და ტექნოლოგიების სააგენტოსთან“  თანამშრომლობით №6 პენიტენციურ დაწესებულებაში მყოფმა 1-მა უვადო მსჯავრდებულმა გაიარა IT მომზადების ზოგადი კურსი;

· №5, №6, №8 და №11 პენიტენციურ დაწესებულებებში მიმდინარეობდა მოხალისე მასწავლებლების პროექტი, სადაც ქართული, ინგლისური, იტალიური, რუსული და ფრანგული ენების შესწავლის, აგრეთვე, ზოგადი უნარების კურსებში ჩართული იყო  56 მსჯავრდებული;

· სსიპ „დასაქმების ხელშეწყობის სახელმწიფო სააგენტოსთან“ თანამშრომლობით 75 მსჯავრდებულთან შემდგომი პროფესიული კურსების დაგეგმვის მიზნით შედგა პროფესიული ორიენტაციისა და კარიერის დაგეგმვის შეხვედრები, №16 პენიტენციური დაწესებულების 11 მსჯავრდებული ჩართული იყო ინგლისური ენის შემსწავლელ კურსში, აგრეთვე, №5 პენიტენციურ დაწესებულებაში სამეწარმეო კომპეტენციის ტრენინგი გაიარა 8 მსჯავრდებულმა;
· №5 პენიტენციურ დაწესებულებაში მიმდინარე პროფესიულ კურსებში ჩართული იყო 126 მსჯავრდებული; 
· №14 პენიტენციურ დაწესებულებაში მიმდინარეობდა ბუღალტერიის აღრიცხვის ზოგადი კურსი, სადაც ჩართული იყო 7 მსჯავრდებული;  
· ბრიტანეთის საბჭოსთან თანამშრომლობით №16 არასრულწლოვანთა სარეაბილიტაციო დაწესებულებაში მიმდინარე ინგლისური ენის კურსი გაიარა 12-მა მონაწილემ;

· კოლეჯ „სპექტრში“პროფესიული მომზადება/გადამზადების კურსებში ჩართული იყო 8 მსჯავრდებული;

· №17 პენიტენციურ დაწესებულებაში 10 მსჯავრდებულს ჩაუტარდა ტრენინგი თემაზე „მეწარმეობა − სოციალური მეწარმეობა“;

· საანგარიშო პერიოდში  პენიტენციურ  დაწესებულებებში არსებულ ბიბლიოთეკებს დაემატა 5 330 ერთეული წიგნი, 7 450 ერთეული ჟურნალი და 2 000 ერთეული გაზეთი.
პრიორიტეტი 6. ინსტიტუციური განვითარება და ქვეყნის ინტერესების სამართლებრივი მხარდაჭერა

6.2 სამართალშემოქმედებისა და ქვეყნის ინტერესების სამართლებრივი მხარდაჭერის მიზნით სახელმწიფო პოლიტიკის შემუშავება და მართვა, მათ შორის, სისხლის სამართლის სისტემის რეფორმის განხორციელება (პროგრამული კოდი 26 01) 

პროგრამის განმახორციელებელი  − საქართველოს იუსტიციის სამინისტროს აპარატი

	საკასო შესრულების % წლიურ დაზუსტე ბულ გეგმასთან მიმართებით

	26 01
	სამართალშემოქმედებისა და ქვეყნის ინტერესების სამართლებრივი მხარდაჭერის მიზნით სახელმწიფო პოლიტიკის შემუშავება და მართვა, მათ შორის, სისხლის სამართლის სისტემის რეფორმის განხორციელება
	49,416.0
	51,948.2
	32,497.3
	62.6%


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

მომზადდა „2020 წელს საქართველოში ადამიანის უფლებათა და თავისუფლებათა დაცვის მდგომარეობის შესახებ“  საქართველოს სახალხო დამცველის ანგარიშის თაობაზე საქართველოს პარლამენტის 2021 წლის 12 ივლისის №710-Vრს-Xმპ დადგენილებით საქართველოს იუსტიციის სამინისტროსადმი გაცემული დავალებების  შესრულების  ანგარიში. 

სამინისტრო აქტიურად იყო ჩართული ღია მმართველობა (OGP) საქართველოს 2022-2023 წწ. სამოქმედო გეგმის შემუშავების პროცესში. მომზადდა კვლევა ღია მმართველობა საქართველოს 2022-2023 წწ. სამოქმედო გეგმაში USAID-ის რეკომენდაციის - ღია მონაცემების აქტის მიღება - ასახვასთან დაკავშირებით.

ქართული სამართლებრივი სივრციდან მოძველებული, უსარგებლო, საბჭოთა კავშირის ნარჩენებისგან (რუდიმენტებისგან), ტერმინებისა და მიდგომებისგან გათავისუფლების მიზნით, შემუშავდა კონცეფცია.

მომზადდა დოკუმენტი - „ხედვა 2030: ეროვნული განვითარების სტრატეგია“, რომლის საბოლოო ვერსია მიეწოდა საქართველოს მთავრობის ადმინისტრაციას. 

სამინისტრო აქტიურად მუშაობდა საერთაშორისო პრაქტიკის კვლევებისა და ანალიტიკური მოსაზრებების შემუშავებაზე. მომზადდა: 

· 11 ანალიტიკურ-სამართლებრივი კვლევა სხვადასხვა საკითხზე.

· 13 მოსაზრება სხვადასხვა საკანონმდებლო წინადადებასა თუ ცვლილებების კანონპროეტზე.

· 12 ექსპერტული მოსაზრება სხვადასხვა პოლიტიკის დოკუმენტზე, მათ შორის საქართველოს უსაფრთხოების ეროვნულ კონცეფციაზე.

· 6 შესრულებისა და მონიტორინგის ანგარიში, მათ შორის, საქართველოს ეროვნული ანტიკორუფციული სტრატეგიისა და მისი განხორციელების სამოქმედო გეგმის შესრულების თვითშეფასების ანგარიში 2022 წლის მდგომარეობით.

· 13 საინფორმაციო დოკუმენტი, მათ შორის, ბავშვის უფლებათა და გენდერული თანასწორობის ხელშეწყობის კუთხით განხორციელებულ ღონისძიებებზე, ასევე, კიბერდანაშაულთან ბრძოლის მიმართულებით განხორციელებულ ღონისძიებებზე.

განხორციელდა კანონშემოქმედებითი საქმიანობის ყოველწლიური გეგმით განსაზღვრული და სხვა სახის სამართალშემოქმედებითი საქმიანობა, ასევე, საქართველოს პარლამენტში ინიცირებული ყველა საკანონმდებლო აქტის პროექტის, საქართველოს მთავრობისა და სხვა ცალკეული კანონქვემდებარე ნორმატიული აქტის სამართლებრივი ექსპერტიზა; არსებითი დახმარება გაეწია სპეციალურ პენიტენციურ სამსახურსა და სამინისტროს მმართველობის სფეროში მოქმედ საჯარო სამართლის იურიდიულ პირებს მათ საქმიანობასთან დაკავშირებით ცალკეული საკანონმდებლო აქტის, საქართველოს მთავრობის სამართლებრივი აქტებისა და საქართველოს იუსტიციის მინისტრის ბრძანების პროექტების შესწორების, მათი შინაარსის თაობაზე რეკომენდაციების მიწოდებისა და სამართლებრივი კონსულტაციების სახით. 

ევროკავშირის კომისიის მხრიდან საქართველოს მიერ ევროკავშირში გაწევრიანების განაცხადთან დაკავშირებით მოსაზრების მომზადების მიზნით, საქართველოს იუსტიციის სამინისტრომ კომპეტენციის ფარგლებში ორგანიზება გაუწია საქართველოს მთავრობისთვის გამოგზავნილი კითხვარის შევსებას.

ევროკავშირის სამართლის წყაროებთან დაახლოების მიზნით გაცემულია 38 დასკვნა კანონქვემდებარე ნორმატიული აქტებისა და 7 დასკვნა საკანონმდებლო ნორმატიული აქტების შესახებ.  

ადამიანის უფლებათა ევროპულ სასამართლოში საქართველოს მთავრობის ინტერესების დასაცავად მომზადდა მთავრობის პოზიციის ამსახველი 45 კომპლექსური დოკუმენტი, ინდივიდუალურ საჩივრებსა და სახელმწიფოთაშორის დავებზე (16 საქმეზე გაიგზავნა 38 კომპლექსური დოკუმენტი, ხოლო 7 საქმეზე გაიგზავნება უახლოეს მომავალში). ამასთან, გაიგზავნა მთავრობის პოზიცია გაერო-ს ადამიანის უფლებათა კომიტეტში (“HRC”) – 4 საქმეზე და გაერო-ს ბავშვის უფლებათა კომიტეტში (“CRC”) – 1 საქმეზე.
2022 წელს ევროპის საბჭოს მინისტრთა კომიტეტმა ზედამხედველობა დაასრულა და დახურა 4 საქმე.
გარდა ამისა, ადამიანის უფლებათა ევროპულ სასამართლოში მიმდინარე 374 ინდივიდუალური საჩივარი სასამართლოს განჩინების საფუძველზე გამოცხადდა მიუღებლად. განსაკუთრებით აღსანიშნავია, რომ 2022 წლის 24 მარტს 2008 წლის აგვისტოს ომთან დაკავშირებით ადამიანის უფლებათა ევროპულმა სასამართლომ რუსეთის კოორდინაციით ცხინვალის რეგიონში მცხოვრებთა მიერ საქართველოს წინააღმდეგ წარდგენილ 370 ინდივიდუალურ საჩივარზე („ცხოვრებოვა საქართველოს წინააღმდეგ და 369 სხვა საჩივარი“) განჩინება გამოაქვეყნა და საჩივრები დაუშვებლად გამოაცხადა. ევროპულმა სასამართლომ გაიზიარა ქართული მხარის არგუმენტები, რომ ხსენებული საჩივრები იყო აშკარად დაუსაბუთებელი, ვინაიდან ვერ იქნა წარდგენილი მინიმალური სტანდარტის მტკიცებულებები მომჩივანთა პრეტენზიების გასამყარებლად. 

მომზადდა რამდენიმე კომპლექსური ანგარიში; კერძოდ: 2021 წლის ანგარიში ადამიანის უფლებათა ევროპული სასამართლოს მიერ საქართველოს მიმართ გამოტანილი გადაწყვეტილებების/განჩინებების აღსრულების შესახებ − დასრულებული საქმეები (მოიცავს დეტალურ ინფორმაციას 2021 წელს 2 გადაწყვეტილების აღსრულების თაობაზე); 2021 წლის ანგარიში ადამიანის უფლებათა ევროპული სასამართლოს მიერ საქართველოს მიმართ გამოტანილი გადაწყვეტილებების/განჩინებების აღსრულების შესახებ − მიმდინარე საქმეები (მოიცავს დეტალურ ინფორმაციას 53 გადაწყვეტილებისა და 24 განჩინების აღსრულების მდგომარეობის თაობაზე) და 2021 წლის ანგარიში გაერთიანებული ერების ორგანიზაციის კომიტეტების მიერ საქართველოს მიმართ მიღებული გადაწყვეტილებების აღსრულების შესახებ (მოიცავს დეტალურ ინფორმაციას 2 გადაწყვეტილების თაობაზე).  

აქტიურად მიმდინარეობდა თანამშრომლობა სისხლის სამართლის საერთაშორისო სასამართლოსთან (ჰააგის სასამართლო).

იუსტიციის სამინისტრო უზრუნველყოფდა 10  საარბიტრაჟო დავის ფარგლებში სახელმწიფო წარმომადგენლობას.

ხელშეკრულებათა ექსპერტიზისა და სასამართლო წარმომადგენლობის დეპარტამენტმა კომპეტენციის ფარგლებში, ქმედება განახორციელა 466 მომართვასთან/წერილთან დაკავშირებით. აღნიშნული რაოდენობიდან ხელშეკრულებათა ექსპერტიზის მიმართულებით რეაგირება განხორციელდა 306 მომართვაზე/წერილზე (როგორც საერთაშორისო, ისე კერძო ხასიათის ხელშეკრულების პროექტები), ხოლო სასამართლო წარმომადგენლობისა და ადმინისტრაციული საჩივრების მიმართულებით 6 ადმინისტრაციულ საჩივარზე, საერთო სასამართლოებიდან და აღმასრულებელი ხელისუფლების სხვა დაწესებულებებიდან შემოსულ 125  მომართვაზე/წერილზე. ასევე, ზოგადად,  29  სხვადასხვა სახის კორესპონდენციაზე (შიდა მიმოწერა, მოლაპარაკებებში მონაწილეობის შესახებ მომართვები და სხვ.).

საქართველოს სასამართლოებში წარმომადგენლობის მიმართულებით 41 სასამართლო დავიდან საქართველოს საერთო სასამართლოებში დასრულდა 21 სასამართლო დავა. საქართველოს იუსტიციის სამინისტროს მიერ ზემდგომ ინსტანციებში გასაჩივრდა სასამართლო გადაწყვეტილება/განჩინება 7 საქმეზე. ასევე, 2 დავასთან დაკავშირებით, განხორციელდა წარმომადგენლობა საქართველოს საკონსტიტუციო სასამართლოში. დასრულდა 1 დავა, სადაც იუსტიციის სამინისტრო ჩართული იყო აჭარის ავტონომიური რესპუბლიკის ფინანსთა და ეკონომიკის სამინისტროს მომართვის საფუძველზე.

მიმდინარეობდა სამართლებრივი ურთიერთდახმარების სფეროში მოქმედი ორმხრივი და მრავალმხრივი საერთაშორისო ხელშეკრულებებით ნაკისრი ვალდებულებების შესრულების კოორდინაცია და უცხო ქვეყნის ფიზიკური/იურიდიული პირებისათვის სამოქალაქო საქმეებზე სამართლებრივი დახმარების აღმოჩენა.

წარმოებაში იყო ბავშვთა საერთაშორისო გატაცების საკითხთან დაკავშირებით 38 საქმე. საქართველოს იუსტიციის სამინისტრო თანამშრომლობდა შემდეგ სახელმწიფოებთან: საბერძნეთის რესპუბლიკასთან, საფრანგეთის რესპუბლიკასთან, ერაყის რესპუბლიკასთან, უკრაინასთან, ბელარუსის რესპუბლიკასთან, კვიპროსის რესპუბლიკასთან, ისრაელის სახელმწიფოსთან, იტალიის რესპუბლიკასთან, გერმანიის ფედერაციულ რესპუბლიკასთან, დიდი ბრიტანეთისა და ჩრდილოეთ ირლანდიის გაერთიანებულ სამეფოსთან, ნიდერლანდების სამეფოსთან, ესპანეთის სამეფოსთან, სომხეთის რესპუბლიკასთან ყაზახეთის რესპუბლიკასთან და პოლონეთის რესპუბლიკასთან.  მუშაობა დასრულდა 24 საქმეზე.

სისხლის სამართლის სფეროში საერთაშორისო თანამშრომლობის ფარგლებში სასჯელის შემდგომი მოხდის მიზნით განხორციელდა 36 ძებნილი პირის ექსტრადიცია. აქედან 31 ძებნილი პირი გადაეცა უცხო ქვეყანის შესაბამის ორგანოებს საქართველოდან, ხოლო 5 ძებნილი პირი ექსტრადირებულ იქნა საქართველოში.

ადამიანით ვაჭრობის (ტრეფიკინგის) წინააღმდეგ ბრძოლის ფარგლებში მიგრაციის სამთავრობო კომისიას წარედგინა ანგარიში მიგრაციის სტრატეგიის 2021 წლის სამოქმედო გეგმის მე-4 კვარტლისა და სრული 2021 წლის შესრულების თაობაზე; მომზადდა ადამიანით ვაჭრობის (ტრეფიკინგის) წინააღმდეგ ბრძოლის 2021-2022 წლების სამოქმედო გეგმის შესრულების (2021 წლის) ანგარიში.

ადამიანის წამების, არაჰუმანური, სასტიკი ან პატივის და ღირსების შემლახავი მოპყრობის ან დასჯასთან ბრძოლის მიმართულებით მომზადდა ადამიანთა წამების, არაჰუმანური, სასტიკი ან პატივისა და ღირსების შემლახავი მოპყრობის ან დასჯის წინააღმდეგ ბრძოლის 2021-2022 წლების სამოქმედო გეგმის შუალედური (2021 წლის) ანგარიში. 

ნარკომანიასთან ბრძოლის პოლიტიკის დახვეწისა და ნარკოვითარების მონიტორინგის მიზნით EMCDDA-თან თანამშრომლობით მომზადდა ეროვნული ნარკოკანონმდებლობის მოკლე მიმოხილვა და ანალიზი და ინფორმაცია განთავსდა EMCDDA-ს ოფიციალურ გვერდზე; მომზადდა დაწესებულებათა ევროპული კვლევის (EFSQ)  ანგარიში, ითარგმნა ქართულად და გაუზიარდა EMCDDA-ს; მომზადდა კვლევის „ევროპული ვებგამოკითხვა ნარკოტიკებზე“ ანგარიში და საინფორმაციო ცნობარი და გაუზიარდა EMCDDA-ს და მომზადდა მოსაზრებები ნარკოტიკული საშუალება „ბუპრენორფინის“ ოდენობის ცვლილების კანონის პროექტზე; დამუშავდა ნალოქსონის სარეცეპტო სიიდან ამოღების საკითხზე პარლამენტის ჯანდაცვის კომიტეტის მიერ მომზადებული საკანონმდებლო ცვლილების პროექტი.

გაეროს უშიშროების საბჭოს რეზოლუციების შესრულების საკითხების ფარგლებში მომზადდა ანგარიში ეუთოს კითხვარზე - „ქცევის კოდექსი“ საქართველოს იუსტიციის სამინისტროსა და მის დაქვემდებარებაში არსებული სსიპ-ების კომპეტენციებს მიკუთვნებულ საკითხებზე, მომზადდა ინფორმაცია MONEYVAL-ის გაძლიერებული follow up ანგარიშისთვის საქართველოს იუსტიციის სამინისტროსა და მის ზედამხედველობას დაქვემდებარებული ანგარიშვალდებული პირების კომპეტენციას მიკუთვნებულ საკითხებზე და მომზადდა რეკომენდაციები და კომენტარები „ფულის გათეთრებისა და ტერორიზმის დაფინანსების, აგრეთვე მასობრივი განადგურების იარაღის გავრცელების დაფინანსების პრევენციის, გამოვლენისა და აღკვეთის ხელშეწყობის 2022-2025 წლების ეროვნული სამოქმედო გეგმაზე“.

საერთაშორისო ჰუმანიტარული სამართლის იმპლემენტაციის ფარგლებში განახლდა საერთაშორისო ჰუმანიტარული სამართლის იმპლემენტაციის 2022-2023 წლების სამოქმედო გეგმის პროექტი.

ადამიანის უფლებათა და თავისუფლებათა დაცვის თემატური მიმართულების ფარგლებში განახლდა სამოქალაქო თანასწორობისა და ინტეგრაციის 2021 წლის სამოქმედო გეგმა (იუსტიციის სამინისტროს კომპეტენციის ფარგლებში).
6.3. სსიპ „საჯარო რეესტრის ეროვნული სააგენტოს“ მომსახურებათა განვითარება და ხელმისაწვდომობა (პროგრამული კოდი 26 08)

პროგრამის განმახორციელებელი  − სსიპ „საჯარო რეესტრის ეროვნული სააგენტო“

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტე ბულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 08
	საჯარო რეესტრის ეროვნული სააგენტოს მომსახურებათა განვითარება და ხელმისაწვდომობა
	25,000.0
	25,000.0
	21,271.8
	85.1%
	45,885.1


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

სისტემური რეგისტრაციის პროექტის „მიწის ნაკვეთებზე უფლებათა სისტემური და სპორადული რეგისტრაციის წესისა და საკადასტრო მონაცემების სრულყოფის შესახებ“ საქართველოს კანონის მიზნებისთვის დასრულებულია მოსამზადებელი სამუშაოები და საინფორმაციო კამპანია გეგმით გათვალისწინებულ ყველა გეოგრაფიულ არეალზე. საველე სამუშაოების ფარგლებში აზომილია და სამართლებრივად დამუშავდა 83 608 მიწის ნაკვეთი (24 378 ჰა). მონაცემების საჯარო გამოქვეყნება, მონაცემების გადამოწმება და უფლებათა რეგისტრაცია დაწყებულია 13 ადმინისტრაციულ ერთეულში (ალვანი, კაჭრეთი, ზემო კაჭრეთი, კართუბანი, ანაგა, ფიროსმანი, სამთაწყარო, აკურა, ვანთა, ქვემო გომი, მეტეხი, ძევერა, გომი).
მიმდინარეობდა ახალი პროექტი, რომლის მიზანია საქართველოს ისტორიულ-კულტურული მემკვიდრეობისა და ტურისტულად აქტიური არეალების, მუნიციპალური და მაგისტრალური გზების 3600-იანი პანორამული სურათების (ე.წ. ქუჩის ხედის) მონაცემების წარმოება და „Google Maps“-ზე ინტეგრაცია. „Google Maps“-ზე უკვე განთავსებული მონაცემების ეფექტური ვიზუალური მხარდაჭერა შესაძლებელია ქუჩების 3600-იანი პანორამული სურათებით. აღწერილია სოფლის ტიპის ყველა დასახლებული პუნქტის სანავიგაციო მონაცემები ციფრულ ფორმატში საქართველოს ათ მუნიციპალიტეტში (საგარეჯო, ლანჩხუთი, ოზურგეთი, ჩოხატაური, სენაკი, მარტვილი, მესტია, წალენჯიხა, ჩხოროწყუ, ზუგდიდი), ასევე, განხორციელებულია სამუშაოები ქუჩების 3600-იანი გადაღების „Street View“ (ქუჩის ხედი) მიმართულებით და დასრულებულია ცხრა მუნიციპალიტეტში (თბილისი, საგარეჯო, მცხეთა, კასპი, რუსთავი, გარდაბანი, მარნეული, ბოლნისი, დმანისი). 
6.6. მიწის ბაზრის განვითარება (WB) (პროგრამული კოდი 26 09)

განმახორციელებელი  − სსიპ „საჯარო რეესტრის ეროვნული სააგენტო“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწინე-ბული მოცულობა
	საანგარიშო პერიოდის საკასო შესრულება 
	საკასო შესრულების % წლიურ დაზუსტებულ გეგმასთან მიმართებით

	26 09
	მიწის ბაზრის განვითარება (WB)
	15,000.0
	15,000.0
	12,838.5
	85.6%


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

მსოფლიო ბანკის დაფინანსებით მიმდინარეობდა განსაკუთრებული სახელმწიფოებრივი და საზოგადოებრივი მნიშვნელობის მქონე პროექტი „მიწის ბაზრის განვითარება (WB)“.

პროექტის განმახორციელებელი გუნდის მიერ წარმატებით მიმდინარეობდა სისტემური რეგისტრაციის ბიზნესპროცესი. მომზადდა საველე ტექნიკური სამუშაოების სპეციფიკაცია და პროექტის განსახორციელებელ სამუშაოთა სახელმძღვანელო. აღნიშნული დოკუმენტაცია შეთანხმდა მსოფლიო ბანკთან. პროექტის განმახორციელებელი გუნდის მიერ განახლდა ხარისხის მიწის კონსოლიდაციის ტექნიკური დავალება და შემუშავდა მიწის სისტემურები რეგისტრაციის სტრატეგიის სამუშაო დოკუმენტი.

საგარეჯოს მუნიციპალიტეტის ადმინისტრაციულ ერთეულებში (ქალაქი საგარეჯო, ნინოწმინდა, წყაროსთავი, გიორგიწმინდა, ყანდაურა, შიბლიანი, იორმუღანლო, ლამბალო, თულარი, დუზაგრამა, ქვემო სამგორის საირიგაციო არეალი)  რეგისტრირებულია 8 197 მიწის ნაკვეთი; გორისა და ქარელის მუნიციპალიტეტების ადმინისტრაციულ ერთეულებში (რუისი, ურბნისი, ბრეთი და გიგანტი, ზედა რუს საირიგაციო არეალი) რეგისტრირებულია 12 307 მიწის ნაკვეთი; თეთრიწყაროს მუნიციპალიტეტის ადმინისტრაციულ ერთეულებში (ჩხიკვთა, ჯორჯიაშვილი, ასურეთი, წინწყარო, დურნუკი, ხაიში, მარაბდა და გოლთეთი, ტბისი, კუმისის საირიგაციო არეალი) დაიწყო რეგისტრაციის პროცესი და ამ ეტაპზე რეგისტრირებულია 3 795 მიწის ნაკვეთი. პროცესი წარიმართება მსოფლიო ბანკთან შეთანხმებული გეგმის შესაბამისად, ე.წ. In-house მეთოდის გამოყენებით.

პროექტის ფარგლებში სრულდება მუშაობა და საბოლოო სატესტო რეჟიმში გაეშვა მიწის სისტემური რეგისტრაციის პორტალი. ინტერფეისი სრულად შემუშავებულია UX/UI დიზაინის მიხედვით. შეიქმნა ქონების საძებნი პარამეტრების დამატება/ქონებაზე დეტალური ინფორმაციის მოძიების ლოგიკა. ასევე, შექმნილია დაინტერესებული პირის მიერ აზომვის მოთხოვნის ფორმა.
6.11. ეროვნული საარქივო ფონდის დაცულობის, მომსახურების თანამედროვე ტექნოლოგიების დანერგვის და დოკუმენტების ხელმისაწვდომობის უზრუნველყოფა (პროგრამული კოდი 26 03)

პროგრამის განმახორციელებელი  − სსიპ „საქართველოს ეროვნული არქივი“

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	საანგარიშო პერიოდის საკასო შესრულება
	საკასო შესრულების % წლიურ დაზუსტე ბულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 03
	ეროვნული საარქივო ფონდის დაცულობის, მომსახურების თანამედროვე ტექნოლოგიების დანერგვის და დოკუმენტების ხელმისაწვდომობის უზრუნველყოფა
	6,719.5
	6,719.5
	4,990.1
	74.3%
	2,415.3


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

შემუშავდა და დამტკიცდა ეროვნული არქივის 2022-2025 წლების განვითარების სტრატეგია;

საარქივო მომსახურება შეუფერხებლად მიეწოდებოდა მოქალაქეებს, სხვადასხვა სახელმწიფო და კომერციულ ორგანიზაციას, მათ შორის:

· „მიწის ნაკვეთებზე უფლებათა სისტემური და სპორადული რეგისტრაციის სპეციალური წესისა და საკადასტრო მონაცემების სრულყოფის შესახებ“ სახელმწიფო პროექტის ფარგლებში სსიპ „საჯარო რეესტრის ეროვნული სააგენტოს“ მიერ მოთხოვნილ ინფორმაციასთან დაკავშირებით პასუხის სახით გაიგზავნა 15 197 წერილი;

· მოქალაქეთა მომართვის საფუძველზე დარეგისტრირდა და მომზადდა 14 090 სოციალურ-უფლებრივი ხასიათის საარქივო ცნობა;

· უნიკალური საარქივო მასალების გაცნობის მიზნით მკვლევართა დარბაზში იმუშავა 1 491-მა მკვლევარმა  (მათ შორის, 54 უცხოელი).

საგამოფენო პავილიონში ჩატარებული ღონისძიებები:

· „ბერძნები საქართველოში“ − გამოფენა გაიხსნა და მიეძღვნა საბერძნეთის დამოუკიდებლობის დღეს;

· „აკაკი შანიძე – 135“ – გამოფენა მიეძღვნა ქართველი ენათმეცნიერის იუბილეს;
· „გივი კიკვაძე − საქინფორმის არქივიდან“ – გამოფენა გაიმართა ფოტოფესტივალ „ქოლგა თბილისი ფოტოს“ ფარგლებში;
· „საქართველოს ეკლესიის წინამძღვრები“ – საქართველოს მართლმადიდებელი ეკლესიის ავტოკეფალიის აღდგენის 105 წლისადმი მიძღვნილი საიუბილეო გამოფენა. 
ონლაინ ფორმატში მომზადდა გამოფენა „მარო თარხნიშვილი – 130“, „საქართველოს ეკლესიის წინამძღვრები“ და მულტიმედიური გვერდები: „ექვთიმე თაყაიშვილი“, „კოტე მარჯანიშვილი“, „აკაკი წერეთელი“, „დავით კლდიაშვილი“, „ვაჟა-ფშაველა“, „გაეროში საქართველოს გაწევრიანებიდან 30 წლის იუბილე“, საარქივო კოლექციები: „გაბუნია-ბებუთაშვილის საარქივო კოლექცია“, „ანტონ გოგიაშვილის ჩანახატები“. 
მიმდინარეობდა მუშაობა შემდეგი ღონისძიებების ორგანიზებაზე:

· ეროვნული არქივის ყოველწლიური საგანმანათლებლო პროექტი „საქართველოს პირველი დემოკრატიული რესპუბლიკა“;

· ეროვნული არქივის VII საერთაშორისო სამეცნიერო კონფერენცია „არქივთმცოდნეობა, წყაროთმცოდნეობა – ტენდენციები და გამოწვევები“;

· ახალი კინოპროექტი „თბილისის საარქივო ფილმების საერთაშორისო ფესტივალი“;

· ეროვნულ არქივში დაცული, „UNESCO“-ს მსოფლიო მეხსიერების რეესტრში შესული უძველესი ქართული ხელნაწერების „Google Arts & Culture“-ზე განთავსება;

· II სტუდენტური საერთაშორისო კონფერენცია „არქივები, სტუდენტები, ინოვაციები“;

· ეროვნული არქივის VI საერთაშორისო სამეცნიერო კონფერენცია „არქივთმცოდნეობა, წყაროთმცოდნეობა – ტენდენციები და გამოწვევები“;

· პროექტი „საქართველო-ამერიკის დიპლომატიური ურთიერთობები“;

· ეროვნული არქივის, კომპანია „ჯეპრასა“ და კალიგრაფ დავით მაისურაძის თანამშრომლობით ეროვნულ არქივში დაცული ძეგლების მიხედვით ქართული მხედრული ანბანის საზედაო ასოების შრიფტი შექმნა;

· კინოჩვენება „60-იანი წლების აღდგენილი ქართული კინოს რეტროსპექტივა“.

ეროვნული არქივის საქმიანობისა და მისი პოპულარიზაციის მიზნით საანგარიშო პერიოდში მომზადდა:

· 82 სატელევიზიო სიუჟეტი;

· 337 ინტერნეტსტატია;

· 56 საგაზეთო პუბლიკაცია;

· 27 რადიოგადაცემა.

საკონსერვაციო-პროფილაქტიკური დამუშავება ჩაუტარდა:

· 219 ერთეულ ფოტოდოკუმენტს;

· 278 ერთეულ ფონოდოკუმენტს;

· 600 ერთეულ კინოდოკუმენტს.

 ქაღალდისფუძიანი დოკუმენტების ფიზიკური დაცვის მიმართულებით შესრულდა:

· რესტავრაცია − 13 964 ფურცელი;

· ყდაში ჩასმა-ჩაკერება − 4 488 საქმე;

· საქმეთა შეკერვა − 8 354 საქმე.

განსაკუთრებული ღირებულების მქონე დოკუმენტების გადათვალიერების შედეგად შეირჩა:

· ქაღალდისფუძიანი დოკუმენტები − 704 შესანახი ერთეული;

· კინოდოკუმენტები − 320 შესანახი ერთეული;

· ფოტოდოკუმენტები − 550 შესანახი ერთეული;

· ფონოდოკუმენტები − 419 შესანახი ერთეული.

დოკუმენტების არსებობისა და მდგომარეობის შემოწმება:

· ქაღალდისფუძიანი დოკუმენტები − 210 736 შესანახი ერთეული;

· ფოტოდოკუმენტები − 400 შესანახი ერთეული;

· კინოდოკუმენტები – 2 000 შესანახი ერთეული.

ამასთან, საინფორმაციო-საძიებო სისტემის  შექმნისა და განვითარების მიზნით აღიწერა ჩანაწერები:

· მმართველობითი დოკუმენტაცია − 5 602  ერთეული; 

· პირადი წარმოშობის დოკუმენტები − 550  ერთეული;

· სამეცნიერო-ტექნიკური დოკუმენტაცია − 2 611 ერთეული;
· კინოდოკუმენტები − 40 ერთეული;

· ფოტოდოკუმენტები − 1 500 ერთეული; 

· ფონოკუმენტები – 224 შესანახი ერთეული;

· პირადი შემადგენლობის დოკუმენტები – 350 შესანახი ერთეული.

საანგარიშო პერიოდში სახელმწიფო დაცვაზე აყვანილ იქნა მმართველობითი ხასიათის სხვადასხვა  დოკუმენტი; ზაქარია ფალიაშვილის სახელობის ოპერისა და ბალეტის სახელმწიფო აკადემიური თეატრის სამეცნიერო-ტექნიკური დოკუმენტები; შპს „საქაგროპროექტის“ დოკუმენტები; რეჟისორ სოსო სტურუას  ფილმები: „ზარის დაბადება“, მესხეთის „ძველი“, „გაღმა მხარელნი“ და სხვა (DVD დისკი); 16-მმ-იანი პოზიტივები სპორტულ თემატიკაზე და სხვა.  ამასთან, სსიპ „საქართველოს ეროვნულმა არქივმა“ საჩუქრად მიიღო გალაკტიონ ტაბიძის სამცხე-ჯავახეთში მოგზაურობის ამსახველი ფოტოსურათების ელექტრონული ვერსიები; ფონოგანყოფილება შეივსო ფონოდოკუმენტებით – ანსამბლ „რუსთავისა“  და „ადიღეის“ ფონოჩანაწერები, ანაკლიელთა მეგრული და ლაზური ხალხური სიმღერები, ანსამბლ „იალონის“ მიერ შესრულებული სხვადასხვა კუთხის „იავნანა“, მელიტონ ბალანჩივაძის ოპერა „დარეჯან ცბიერი“, კომპოზიტორ მარიკა კვალიაშვილის საავტორო სიმღერები და სხვა. 

„მიწის ნაკვეთებზე უფლებათა სისტემური და სპორადული რეგისტრაციის სპეციალური წესისა და საკადასტრო მონაცემების სრულყოფის შესახებ“ სახელმწიფო პროექტის ფარგლებში მიმდინარეობს საკომლო წიგნების ელექტრონულ ბაზაში შეყვანის სამუშაოები. ელექტრონულ ბაზაში აისახა 178 863 კომლის მონაცემი (473 სოფლის 13 531 საკომლო წიგნიდან).

საანგარიშო პერიოდში სსიპ „საქართველოს ეროვნული არქივის“ მიერ სახელმწიფო შენახვაზე მიღებულია:

· მმართველობითი დოკუმენტაცია − 22 043 ერთეული;

· სამეცნიერო-ტექნიკური დოკუმენტაცია − 2 876 ერთეული;

· კინოდოკუმენტები − 31 ერთეული;

· ფოტოდოკუმენტები − 766 ერთეული;

· ფონოდოკუმენტები − 10 ერთეული;

· პირადი შემადგენლობის დოკუმენტები − 4 499 ერთეული.

დოკუმენტების ელექტრონულად შენახვისა და გამოყენების მიზნით გაციფრულდა:

· წერილობითი დოკუმენტი − 700 860 ფაილი;

· ფოტოდოკუმენტი − 4 860 შესანახი ერთეული;

· კინოდოკუმენტი − 323 შესანახი ერთეული;

· ფონოდოკუმენტი − 166 შესანახი ერთეული.

მიმდინარეობდა მუშაობა კინოკატალოგის შესაქმნელად, ელექტრონული არქივაციის სტრატეგიის დოკუმენტსა და დაკომპლექტების წყარო-ორგანიზაციათა რეესტრზე;

დასრულდა კახეთის რეგიონული არქივის შენობის სარემონტო სამუშაოები;

თანამედროვე სტელაჟებით აღიჭურვა გურიის რეგიონული არქივის საცავები;

ავეჯითა და სპეციალური საშუალებებით აღიჭურვა და მოეწყო ქუთაისის ცენტრალური არქივის ლაბორატორია;

ეროვნული არქივის ადმინისტრაციული კორპუსი, უახლესი და საისტორიო არქივების შენობები დაერთდა სათადარიგო ელექტრომომარაგების აგრეგატზე (დიზელგენერატორი).
6.12. იუსტიციის სახლის მომსახურებათა განვითარება და ხელმისაწვდომობა (პროგრამული კოდი 26 07)
პროგრამის განმახორციელებელი  − სსიპ „იუსტიციის სახლი“

	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	წლიური საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 07
	იუსტიციის სახლის მომსახურებათა განვითარება და ხელმისაწვდომობა
	6,340.0
	5,191.5
	3,977.4
	76.6%
	33,166.3


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

· პროექტ „მომხმარებლის ხმის“ ფარგლებში საანგარიშო პერიოდში დამუშავდა სსიპ „იუსტიციის სახლის“ ფილიალებიდან და სატელეფონო ცენტრიდან შემოსული 1 303 მომხმარებლის უკუკავშირის საფუძველზე შევსებული აპლიკაცია;

· იუსტიციის სახლმა უმასპინძლა სხვადასხვა ქვეყნის 27 დელეგაციას. დელეგაციებისთვის ჩატარდა ტურები იუსტიციის სახლის ფილიალებისა და საზოგადოებრივი ცენტრების მომსახურების სივრცეში, რა დროსაც მათ შესაძლებლობა ჰქონდათ, გასცნობოდნენ იუსტიციის სახლის კონცეფციასა და დანერგილ ინოვაციებს;

· სერვისების ხელმისაწვდომობის, მოქალაქეთა დროულად და ეფექტიანად მომსახურების მიზნით ბათუმის იუსტიციის სახლსა და ქობულეთის საზოგადოებრივ ცენტრში დაემატა მომსახურების სივრცეები, სადაც განხორციელდა რიგის მართვის ელექტრონული სისტემის (Qmatic orchestra 7) კომპონენტების (ტაბლოები, მონიტორები) მონტაჟი და ტესტირება; ასევე, სამუშაო პროგრამების, კომპიუტერების, მოწყობილობების, ინტერნეტის ქსელის ტესტირება;

· სსიპ „იუსტიციის სახლის“ მიერ მიწოდებული მომსახურების ხარისხის გაუმჯობესებისა და თანამშრომელთა კვალიფიკაციის ამაღლების მიზნით ჩატარდა სხვადასხვა სახის ტრენინგი სტაჟიორებისათვის; სატელეფონო ცენტრის, ფილიალების და ადმინისტრაციის თანამშრომლებისათვის;
· იუსტიციის სახლის ძლიერი და სუსტი მხარეების იდენტიფიცირების, მომხმარებელთა კმაყოფილების შეფასების, სამომავლოდ პროცესების გაუმჯობესებისა და პრევენციული ღონისძიებების დაგეგმვის მიზნით შემუშავდა მომხმარებლის კმაყოფილების კვლევის განახლებული მეთოდოლოგია;
· მიმდინარეობდა სსიპ „იუსტიციის სახლში“ დანერგილი სახელმწიფო და კერძო სექტორის სერვისების მიწოდება;

· მნიშვნელოვანი და მოსახლეობისთვის გასათვალისწინებელი ინფორმაცია ვრცელდებოდა როგორც სოციალური მედიის, ისე მასობრივი საკომუნიკაციო არხების გამოყენებით;

· გაიხსნა იუსტიციის სახლის ვარკეთილის ფილიალი;

· დასრულდა სუფსის იუსტიციის სახლის სამშენებლო სამუშაოები;

· ჩხოროწყუს საზოგადოებრივ ცენტრში განხორციელდა ბუნებრივი აირის შიდა ქსელის მოწყობის სამუშაოები; გარემონტდა მუხრანის, ტყვიავის, ბერძენაულის, მეჯვრისხევის და რუისის საზოგადოებრივი ცენტრები, ფოთის იუსტიციის სახლში შესრულდა ფილიალის ბუნებრივი გაზის გამანაწილებელ ქსელზე მიერთების სამუშაოები;

· წყალმომარაგების პრობლების აღმოფხვრის მიზნით საანგარიშო პერიოდში დაიწყო ჭაბურღილების მოწყობა მეჯვრისხევის, რუისის, მარტყოფის, კაბლის, კიცხის, ზედა საზანოს და სუფსის საზოგადოებრივ ცენტრებში;

· თბილისის იუსტიციის სახლში შესრულდა დაზიანებული ჭერის ზოგიერთი ნაწილის სარემონტო სამუშაოები, აგრეთვე, მზისგან დამცავი ფირის განახლება;

· მარტყოფის საზოგადოებრივ ცენტრში განხორციელდა შენობის სარემონტო სამუშაოები;

· ოზურგეთის იუსტიციის სახლში შეკეთდა დაზიანებული სახურავი;

· „მობილური იუსტიციის სახლების“ პროექტის ფარგლებში რეგიონებში იუსტიციის სახლის სერვისის მიწოდების მიზნით შესყიდულ იქნა 2 მიკროავტობუსი და მიმდინარეობდა მათი აღჭურვა; 

სსიპ „იუსტიციის სახლის“ ფილიალებისა და საზოგადოებრივი ცენტრების მშენებლობის კუთხით:

· დასრულდა ზესტაფონის იუსტიციის სახლის კონსტრუქციული ნაწილის სამშენებლო სამუშაოები და მიმდინარეობდა გადახურვის, ვიტრაჟების მოწყობისა და გადატიხვრის სამუშაოები;

· მიმდინარეობდა ახმეტისა და თერჯოლის იუსტიციის სახლების კონსტრუქციული ნაწილის სამშენებლო სამუშაოები.
6.13. ელექტრონული მმართველობის განვითარება (პროგრამული კოდი 26 05)
პროგრამის განმახორციელებელი  − სსიპ „ციფრული მმართველობის სააგენტო“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	წლიური საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 05
	ელექტრონული მმართველობის განვითარება
	3,783.8
	3,783.8
	3,074.7
	81.3%
	3,386.0


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

სსიპ „ციფრული მმართველობის სააგენტოს“ მომსახურებაში ჩართული იყო 35 ორგანიზაცია.

სსიპ „საქართველოს საკანონმდებლო მაცნეს“ მართვის ავტომატური საშუალებების სისტემასთან დაკავშირებული სამუშაოების ფარგლებში, შეიქმნა და დამკვეთთან გაიგზავნა ტექნიკური დავალებების (UploadMatsne, PublishMatsne, DesktopApp, MobileApp) პირველადი და კორექტირებული ვერსიები. ასევე, მიმდინარეობდა ვებგვერდის (matsne.gov.ge) ტექნიკური დავალების შექმნა და სისტემის შემადგენელი კომპონენტების შეთანხმება. 

„საქართველო-ევროკავშირის ასოცირების შეთანხმების განხორციელების დაგეგმვისა და მონიტორინგის ელექტრონულ სისტემაში (https://aa-monitoring.ge/), ღია მონაცემების პორტალზე (DATA.gov.ge), რეესტრთა რეესტრის პორტალსა (roi.gov.ge) და „TFS – Trade Facilitation System“-ში (tfs.ge) განხორციელდა ახალი მოდულების შესახებ ინფორმაციის მოძიება, ტექნიკური მხარდაჭერა და ინციდენტების კვლევა/გასწორება.

დასრულდა მსჯავრდებულთა/ბრალდებულთა აღრიცხვის სისტემის (OIS) სპეციალური აღრიცხვის მოდულის დეველოპმენტი და გაეშვა სამუშაო რეჟიმში. სისტემაში შევიდა 6 000-ზე მეტი პატიმრობის ჩანაწერი.

სისხლის სამართლის საქმისწარმოების სისტემაში (cis.gov.ge) ხორციელდებოდა პროგრამის მომხმარებლების მართვა, ახალი მომხმარებლების დამატება, თანამდებობების ცვლილება და პროგრამასთან დაკავშირებული სხვა საკადრო საკითხების მენეჯმენტი; მიმდინარეობდა პრობლემურ ინციდენტებზე რეაგირება, პროგრამისა და მომხმარებლების ტექნიკური მხარდაჭერა; განხორციელდა ინფრასტრუქტურული და პროგრამული ცვლილებები, რომლებიც უზრუნველყოფს სისტემისა და მასში ჩაშენებული პროკურორების დატვირთვების სერვისის  სწრაფ და შეუფერხებელ მუშაობას.

პორტალ „my.gov.ge“-ზე „iframe“-ს სახით განთავსდა სსიპ „საჯარო რეესტრის ეროვნული სააგენტოს“ ახალი სერვისი − სამისამართო რეესტრი; ელექტრონული სერვისების ერთიან პორტალზე (my.gov.ge) დაშვების და ბანკის წარმომადგენლის სახელით სსიპ „საჯარო რეესტრის ეროვნული სააგენტოს“ სერვისების გამოყენების მიზნით მომზადდა ბანკების თანამშრომლებისთვის პორტალზე რეგისტრაციის და შემდგომი ქმედებების შესახებ დეტალური ინსტრუქცია; გაიმართა შეხვედრა სააგენტოში გამოსაგზავნი მინდობილობებისა და სხვა საჭირო რეკვიზიტებთან დაკავშირებულ საკითხებზე; შემუშავდა პორტალის ტექნიკური მხარდაჭერისა და ინციდენტების მართვის სისტემის ფუნქციონალი; მიმდინარეობდა მუშაობა პორტალის მობილური აპლიკაციის ვერსიაზე.

მიმდინარეობდა თანამდებობის პირთა ქონებრივი მდგომარეობის დეკლარაციის სისტემის (declaration.gov.ge) და იუსტიციის სამინისტროს მართვის სისტემის (ms.justice.gov.ge)  ტექნიკური მხარდაჭერა და მონიტორინგი.

სამთავრობო კომპიუტერულ ინციდენტებზე სწრაფი დახმარების ჯგუფმა (CERT.GOV.GE) რეაგირება მოახდინა საქართველოს კიბერსივრცეში დაფიქსირებულ 130 ინციდენტზე.

საანგარიშო პერიოდში მომსახურების მიმღებ ორგანიზაციებში მიმდინარეობდა კომპიუტერული ტექნიკის გამართვა; ოპერატიული სისტემების, დრაივერების, სამომხმარებლო და მომსახურების აპლიკაციების დაყენება; ვებგვერდების შეღწევადობის ტესტირება; აგრეთვე, სააგენტომ სხვადასხვა მიზნობრივი ჯგუფებისათვის ჩაატარა ინფორმაციული უსაფრთხოების ტრენინგები.

საანგარიშო პერიოდში სააგენტოს წარმომადგენლებმა მონაწილეობა მიიღეს ინფორმაციული ტექნოლოგიებისა და კიბერუსაფრთხოების სფეროში გამართულ ფორუმებში, სამუშაო შეხვედრებში, ტრენინგებსა და კონფერენციებში.

ინფორმაციული უსაფრთხოების მოთხოვნების შესახებ კონსულტაცია გაეწიათ სს „დაზღვევის საერთაშორისო კომპანია ირაოს“, სს „სადაზღვევო კომპანია ჯი პი აი ჰოლდინგს“, შპს „შავი ზღვის ტერმინალს“, სს „საქართველოს ბანკს“, „ბიდიო დიჯითალს“, სს „თელასს“, „HT SOLUTIONS“-ს, შპს „იუაის“, შპს „ბათუმის ნავთობტერმინალსა“ და სახელმწიფო დაცვის სპეციალურ სამსახურს. შპს „ფრაისუოთერჰაუსკუპერს“, შპს „ISSP Georgia“-სა და შპს „სი ეს სი ჯორჯია გრუპს“ მიენიჭა ინფორმაციული უსაფრთხოების აუდიტის ჩატარების უფლებამოსილება.

დაინერგა ახალი DNS სისტემა – dns.dga.gov.ge, სადაც განთავსებულია სამთავრობო (gov.ge) ორგანიზაციების DNS ჩანაწერები;  მომზადდა შიდა კორპორატიული მიმოწერის და ვიდეოსაკონფერენციო სისტემისა (skype.cloud.gov.ge) და „Dell EMC“-ის ახალი სერვერები;  საცდელ გარემოში აეწყო „Web Application Firewall (WAF)“-ის სისტემები (F5, Radware, Imperva+PalloAlto).

მოსახლეობისა და საჯარო მოხელეების ცნობიერების ამაღლების მიზნით ელექტრონულ სასწავლო პლატფორმა „elearning.gov.ge“-ზე მომზადდა „კიბერუსაფრთხოების საბაზისო კურსი“. კურსზე დარეგისტრირდა 500-მდე მონაწილე, ხოლო გამოცდა წარმატებით ჩააბარა 150-მა მსმენელმა.

მომზადდა ინციდენტების მიღებისა და გაზიარების საერთაშორისო MISP პლატფორმა და ინფორმაციული უსაფრთხოებისა და ინციდენტების მართვის სისტემის (Splunk) - სატესტო რეჟიმი.

სამუშაო რეჟიმში გაეშვა სსიპ „საჯარო რეესტრის ეროვნული სააგენტოს“ ვებგვერდი (napr.gov.ge), მიმდინარეობდა მუშაობა ვებგვერდის შშმ პირთა ადაპტაციისთვის საჭირო მოთხოვნებზე.
სახელმწიფო სერვისების განვითარების სააგენტოს მომსახურებათა განვითარება და ხელმისაწვდომობა  (პროგრამული კოდი: 26 10)

საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

„დამისამართების სისტემის სრულყოფის“ პროექტის ფარგლებში გასწორდა ქალაქ თელავში რეგისტრირებული 4 048 მოქალაქის ჩანაწერი. ქალაქ თბილისის სხვადასხვა რაიონში მიმდინარეობდა საველე და საოფისე სამუშაოები. დამისამართების ჯგუფების მიერ განხორციელდა  590 მისამართზე გასვლა, აღნიშნული მოთხოვნების და საველე სამუშაოების შესაბამისად დარედაქტირდა 56 991 მოქალაქის ჩანაწერი. ამასთან, იდენტიფიცირებულია გურჯაანის მუნიციპალიტეტის 79 041 მოქალაქის ჩანაწერი, ახმეტის მუნიციპალიტეტის 34 947 მოქალაქის ჩანაწერი და თელავის მუნიციპალიტეტის 59 612 მოქალაქის ჩანაწერი.
საარჩევნო სიების დაზუსტების მიზნით მიმდინარეობდა პროექტი „საარჩევნო სიების სრულყოფა“; კერძოდ, საანგარიშო პერიოდში შედგა სატელეფონო კომუნიკაცია იმ მოქალაქეებთან, რომლებიც სხვადასხვა მიზეზით ვერ ხვდებოდნენ საარჩევნო სიაში: დამუშავდა რუსთავში, გარდაბანსა და ბათუმში რეგისტრირებული 11 160 იურიდიული ძალის არმქონე დოკუმენტის მფლობელი მოქალაქის მონაცემი და მათ მიეწოდათ ინფორმაცია დოკუმენტის შეცვლის აუცილებლობის შესახებ; სატელეფონო კომუნიკაციის შედეგად გამოვლინდა გარდაცვალების 961 ფაქტი. საველე სამუშაოების ფარგლებში, სავარაუდოდ გარდაცვლილ პირთა მოძიებისა და საარჩევნო სიიდან ამოღების მიზნით გადამოწმებულია 8 488 მისამართი, შედგენილია და სააგენტოს მონაცემთა ბაზაში დარეგისტრირებულია 703 გარდაცვალების ოქმი.  
სამოქალაქო აქტების დიგიტალიზაციის პროექტის ფარგლებში, დიგიტალიზებული და ციფრულ ფორმატში გადატანილია 436 311 აქტი. 

ინფორმაციული უსაფრთხოების საბჭოს გადაწყვეტილების საფუძველზე, ჩატარდა ISO 27001 სტანდარტთან შესაბამისობის შიდა აუდიტი, გამოვლინდა ხარვეზები და შემუშავდა ხარვეზების აღმოფხვრის გეგმა.

სააგენტოს მმართველ საბჭოზე გატანილ და დამტკიცებულ იქნა ინფორმაციული უსაფრთხოების დოკუმენტები:

· უსაფრთხოების საოპერაციო ცენტრის ჩარჩო (SOC Framework);
· კიბერუსაფრთხოების ინციდენტებზე რეაგირების პროცედურა;
· DLP და SIEM სისტემების მართვის სტანდარტი.
მომზადდა საქართველოს 2021-2030 წლების მიგრაციის სტრატეგიის 2021 წლის სამოქმედო გეგმის მონიტორინგის წლიური ანგარიშის პროექტი.

დამტკიცდა „მიგრაციის საკითხთა სამთავრობო კომისიის შექმნისა და დებულების დამტკიცების შესახებ“ საქართველოს მთავრობის 2010 წლის 13 ოქტომბრის №314 დადგენილებაში შესატანი ცვლილებების პროექტი, 

მიმდინარეობდა EMN-ის მიგრაციისა და თავშესაფრის ლექსიკონის (V. 7.0) ქართულენოვან ვერსიაზე მუშაობა; მომზადდა ლექსიკონში შესული 30-ზე მეტი ახალი ტერმინის თარგმანი. გრძელდება ლექსიკონის სრულ საბოლო ტექსტზე მუშაობა.
ნორმატიული აქტების სისტემატიზაცია და მთარგმნელობითი ცენტრის განვითარება (პროგრამული კოდი 26 11)

	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	წლიური საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 11
	ნორმატიული აქტების სისტემატიზაცია და მთარგმნელობითი ცენტრის განვითარება
	-
	-
	-
	-
	1,518.6


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

სსიპ „საქართველოს საკანონმდებლო მაცნე“ ახორციელებდა ნორმატიული აქტების სახელმწიფო აღრიცხვას, სისტემატიზაციას და კანონმდებლობით დადგენილი წესით სამართლებრივი სისტემის საჯაროობის უზრუნველყოფას. ამ პერიოდში გამოქვეყნდა 3 915 დოკუმენტი, მათ შორის, დარეგისტრირდა 2 600 აქტი; სისტემატიზებულ იქნა 2 388 აქტი.

მთარგმნელობითი ცენტრი ასრულებდა საქართველოს საკანონმდებლო და კანონქვემდებარე აქტების, ევროკავშირის სამართლებრივი აქტების, ასევე, სხვადასხვა სტრუქტურიდან შემოსული ცალკეული დოკუმენტის თარგმნა/რედაქტირებას შემდგომში მათი საკანონმდებლო მაცნეს ოფიციალურ ვებგვერდზე ეტაპობრივად განთავსებისთვის (https://matsne.gov.ge).

მთარგმნელობითი ცენტრის მიერ ითარგმნა 4 სამართლებრივი აქტი და ევროკავშირის კანონმდებლობის 55 დოკუმენტი.

სულ საანგარიშო პერიოდში მთარგმნელობითი ცენტრის მიერ ითარგმნა 5 190 გვერდი, მათ შორის:

· საკანონმდებლო და კანონქვემდებარე აქტები (175 გვერდი); აგრეთვე, აქტებში შეტანილი ცვლილებები (574 გვერდი). ზემოაღნიშნული აქტების უმეტესობა ხელმისაწვდომია „საქართველოს საკანონმდებლო მაცნეს“ ვებგვერდზე, ნაწილი რედაქტირებისა და სისტემატიზაციის სხვადასხვა ეტაპზეა;

· ევროკავშირის კანონმდებლობის 3 669 გვერდი;

· სხვადასხვა სტრუქტურიდან მიღებული დოკუმენტების 772 გვერდი.

საანგარიშო პერიოდში სულ დარედაქტირდა 5 935 გვერდი.

მთარგმნელობითი ცენტრი მუშაობდა ევროკავშირის კანონმდებლობის წყაროების დახარისხებაზე, მათი ინვენტარიზაციის შექმნასა და მათი ორიგინალების ტექსტების მთარგმნელობით პროგრამაში შესაყვანად მომზადებაზე, ევროკავშირის ნათარგმნი კანონმდებლობის  წყაროების შესაბამის დამუშავებაზე/დაფორმატებაზე მათი საკანონმდებლო მაცნეს ვებგვერდზე ეტაპობრივი გამოქვეყნებისთვის.

გარდა ამისა, გაგრძელდა მთარგმნელობითი ცენტრის სერვერული ტერმინოლოგიური ბაზისა და მაცნეს ვებგვერდზე განთავსებული ტერმინოლოგიური ონლაინ ლექსიკონის განახლება.

ტერმინოლოგიურ ბაზას დაემატა 1 500-მდე ახალი ტერმინი.

მიმდინარეობდა საქართველოს კანონმდებლობიდან ტერმინების მომდევნო ტექნიკური დამუშავება ევროკავშირის ერთიან ტერმინოლოგიურ ქსელ „ევროტერმბანკში“ ასატვირთად.
პრიორიტეტი  11. სასამართლო სისტემა

სსიპ - აღსრულების ეროვნული ბიუროს მომსახურებათა ეფექტიანობის უზრუნველყოფა და ყველა დაინტერესებული პირისათვის ხელმისაწვდომობა (პროგრამული კოდი 26 12)

პროგრამის განმახორციელებელი −  სსიპ „აღსრულების ეროვნული ბიურო“
	
	ათასი ლარი

	პროგრამული კოდი
	დასახელება
	წლიური სახელმწიფო ბიუჯეტით დამტკიცებული მოცულობა
	წლიური სახელმწიფო ბიუჯეტის დაზუსტებული გეგმით გათვალისწი-ნებული მოცულობა
	წლიური საკასო შესრულება
	საკასო შესრულების % წლიურ დაზუსტებულ გეგმასთან მიმართებით
	საკუთარი სახსრებიდან მიმართული თანხები (ასეთის არსებობის შემთხვევაში)

	26 12
	 სსიპ „აღსრულების ეროვნული ბიუროს“ მომსახურებათა ეფექტიანობის უზრუნველყოფა და ყველა დაინტერესებული პირისათვის ხელმისაწვდომობა
	-
	-
	-
	-
	24,803.2


საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა

საანგარიშო პერიოდში დაინტერესებულ პირებს გაეწიათ სააღსრულებო, გამარტივებული წარმოების, გადახდისუუნარობის, ფაქტების კონსტატაციისა  და სხვა მომსახურება.

სააღსრულებო წარმოების ფარგლებში, 8 074 საქმეზე  მოხდა მორიგება და ვალის განწილვადება, ასევე, მხარეთათვის შესაძლო ნეგატიური შედეგების სიმწვავის შენელება სამართლებრივი საშუალებების გამოყენებით. გარდა ამისა, მხარეთა ინტერესების დაცვის სამსახურის მიერ განხორციელდა 12 685 მოქმედება, რაც გულისხმობს ანალიზების, რეკომენდაციებისა და ანგარიშების მომზადებას, აღმასრულებლებთან ერთად მისამართებზე გასვლას, გამოსახლებებსა და დემონტაჟებზე დასწრებას, მხარეებთან შეხვედრების ჩატარებას.
დასრულებულ საქმეთა დინამიკა, წინა წლის ანალოგიურ პერიოდთან შედარებით, 880 საქმით შემცირდა და შეადგინა 123 927 საქმე, საიდანაც აღსრულდა  101 972 საქმე. 

საერთაშორისო დონეზე ურთიერთთანამშრომლობის გაღრმავებისა და პრაქტიკის გაზიარების მიზნით საანგარიშო პერიოდში მიმდინარეობდა მოლაპარაკება აღმასრულებელთა საერთაშორისო ასოციაციის (UIHJ) პრეზიდენტთან.

ქ. ბათუმში ჩატარდა აღმასრულებელთა საერთაშორისო კონფერენცია. ღონისძიებაში 35-მდე ქვეყნის 150 დელეგატი მონაწილეობდა; გაიმართა პანელური დისკუსიები აღსრულების პროცესში ხელოვნური ინტელექტისა და ბლოკჩეინის გამოყენების, აგრეთვე, ახალი ციფრული სერვისების დანერგვისა და განვითარების შესახებ.

ამოქმედდა ციფრული არქივი, რომლის ფარგლებშიც გაციფრულდა 350 ათასამდე სააღსრულებო საქმის მასალა.

შეიქმნა გამარტივებული საქმისწარმოების ციფრული პლატფორმა, რომლითაც მოქალაქეები სერვისზე მოთხოვნას სახლიდან გაუსვლელად, ელექტრონულად დაარეგისტრირებენ. ამავე დროს, პროგრამა მომხმარებელს საშუალებას აძლევს, თავისი საქმის მიმდინარეობას თვალყური ელექტრონულად მიადევნოს.

გამარტივებული საქმისწარმოების მიმართულებით,

· მიღებულ იქნა 27 880 სააპლიკაციო განაცხადი;

· ყადაღა დაედო 8 985  უძრავ/მოძრავ ქონებას;

· დავალიანების გადახდის შესახებ ბრძანება გამოიცა 13 556 საქმეზე;

· მხარეთა შორის მორიგება დამტკიცდა 4 173 საქმეზე;

· სხვადასხვა შედეგით გამარტივებული წარმოება დასრულდა 16 812 საქმეზე.

გადახდისუუნარობის საქმისწარმოების მიმართულებით მიმდინარეობდა 94 საქმის განხილვა (მეურვეობის 29 საქმე, გაკოტრების 59 საქმე, სააუქციონო მომსახურების 6 განაცხადი);

· დასრულდა 9 მეურვეობისა და 11 გაკოტრების საქმისწარმოება, 4 საქმე შეწყდა მეურვეობის, ხოლო 3 საქმე გაკოტრების ეტაპზე;

· კერძო გაკოტრების მმართველი დაინიშნა 2 საქმეზე, 1 საქმე გადავიდა რეაბილიტაციის ეტაპზე, აგრეთვე, დასრულდა 1 სააუქციონო მომსახურების განაცხადი;

· განხილულ იქნა 84 განაცხადი კრედიტორული მოთხოვნის შესახებ, ჩატარდა კრედიტორთა 109 კრება;

· განხილულ იქნა ნებართვის გაცემასთან დაკავშირებული განცხადებები და გაიცა 1283 ნებართვა;

· ჩატარდა 40 აუქციონი.

